
Дьарык «Онньуур»

Сысолятина Марина Васильевна
Дьокуускай куорат., 40 №-дээх «Солнышко» 

оҕо уһуйаанын логопед учутала

Сайдыытыгар  хаалыылаах.  (ЗПР  –  задержка  психического  здоровья),  доруобуйатыгар 
хааччахтаах  (ОВЗ – ограниченными возможностями здоровья)  үөрэҕин ыарырҕатар оҕолору 
эбии   дьарыктааьын  нөҥүө  ситиһиннэрии.  Улахан  саастаах  оҕолорго  (доруобуйаларыгар 
хааччахтаах оҕолорго).

  Сыала:

- Тылы  байытыы,  ситимнээх  сананы  сайыннарыы  Оонньуурдар  тас  көрүҥнэрин 
ойуулаан кэпсииргэ үөрэтии

-    Оонньуурдар туһунан билии, кэпсээһин.

Коррекционнай сорук:
Тыл  саппааһын  байытыы:  эттик  хайдаҕын,  тугу  гынарын;  аат  тылы  даҕааһын  ааты 
кытта  сөпсөһүннэрэн  ахсаан  аакка  уларыйар  сыһыарыыларын  сыыспакка  туттарга 
үөрэтии. 
Дорҕоону чуолкайдык саҥардыы, грамотаҕа үөрэнэргэ бэлэмнээһин: 
Дорҕоноох  тыллары  арааран  истии,  тыл  толкуйдатыы;  илии  былчыҥын  сайыннарар 
оонньуу, уос, тыл сайынарыыга сөптөөх эрчиллииллэр.
Үөрэтэр сорук:
Тыл баайын хаҥатыы;
Болҕойон истэр дьоҕуру сайыннарыы;
Ыйытыыга чопчу хоруйуу биэрэргэ үөрэтии.
Сайыннарар сорук:
Саҥарар аппараат былчыҥнарын эрчйии;
Хамсаныылаах оонньуу- (оҕо этин - хаанын сайыннарар оонньуу).
 харах  көрөөһүнүн,  болҕомтону,  толкуйдуур  дьоҕуру,  сөпкө  саҥарыыны  салгыы 

сайыннарыы).
Иитэр сорук:
Сөпкө, чуолкайдык саҥарар буолар баҕатын көбүтүү;
Логопедическай дьарыкка интэриэһи тардыы;
Оҕо дьаныһан туран дьарыктанарын ситиһии.

То5ооьо: 
Санарар сатабыла сайыннаҕына, сатаан кэпсэтэн, бодоруһан, өйдөһөн, айан, уус – ураннаан, 
көрүҥнээн, таптаан санаатын аһаҕастык этэр буола улаатар. Чөл олоҕу уруйдуур, олох мөкү 
өрүттэрин үтүктүбэт, этэр сытыы тыллаах, дьон буолан тахсарыгар көмө.

   Түҥэтиллэр, көрдөрөр матырыйааллар: оонньуурдар (мээчиктэр, массыына, кубиктар, 
тииҥ,  дудочка,  пирамида,  чааскы;  кабина,  кузов,  көлүөһэ,  оонньуубут,  соһобут,  таһабыт, 
сүөкүүбүт, сүүрдэ; мас, пластмасса, эрэһиинэ, таас. Схема, карточкалар: сундуук, сиэркилэ, 
уос - тыл эрчиллиитэ (дудочка, олбуор, лаппаахы, миинньик); ноутбук, проектор (слайд).

Дьарык хаамыыта:

Киириитэ
1. Логопед: Үтүө күнүнэн, оҕолоор!
О5олор: Үтүө күнүнэн!  
Логопед: Оҕолоор, эһиги иннигитигэр сытар хартыыналары көрүҥ эрэ. Тугу көрөҕүт?
Оҕолор: Оонньуурдары 
Логопед:  Сөп, маладьыастар. Билигин биирдии хартыыната ылыҥ эрэ уонна этин, туох 
уруһуйдаммытый?  Хастыы оонньуур баарый? Холобур (миэхэ биир паровозик баар.)
Оҕолор биир – биир карточкаҕа баар предмиэттэри ааттыы – ааттыы остуолга уураллар.
Логопед:  оонньуубут  саҕаланна.  (Оонньоон  бүтэн  баран  хартыыналары  остуолга 
уураллар)
Логопед: Оҕолоор, сэрэйдигит  дуо? Бугун туох туһунан дьарык буоларын. Оонньуурдар 
тустарынан  дьарык  буолар.  Оонньуурдары  тугунан  оҥорбуттарын,  хас  эттиктээх 
эбиттэрин уонна хайдах биһи оонньуурбут туһунан кэпсэтиэхпит. (каарточкалары хомуйар 
остуолтан).

2. Сүрүн чааьа. 
Оонньуу «Сундуук». Оонньуурдары көруу. Логопед көмө боппуруоһунан оонньуурдары 
быһаарыы (схема көмөтунэн).
Логопед: (Сундуугу арыйар) Көрун эрэ, бүгүн биhиэхэ кэрэ сундуук аҕалбыттар. Иһигэр 
туох баарын көрүөххэйин эрэ. (биирдии – биирдии оонньуурдары таһаарар уонна остуолга 
уурар).  Оҕолоор,  бу  схеманы  көмөлөһүннэрэн  оонньуурдар  тустарынан  кэпсиэххэйин.  
(Ыйытыы  боппуруоһугар  предмиэт  аатын  ааттааһын).  Араас  өҥнөргө  –  (хайдах 
өҥнөөҕүй?).  Манна  быһыыта  -  таһаата,  улахана  –  кырата.  Туох  матырыйаалтан 
оҥорбуттарый (тимир, мас, эрэһиинэ, пластмасса, туой уо.д,а). Бу оонньуурунан хайдах 
оонньууру кэпсэтии.
Холобур:  Бу  тугуй?  Бу  чааскы,  тутан-хабан  көруҥ  эрэ.  Кыһыл  өҥнөөх  тааһынан 
оҥорбуттар. Мин манан ыаллаах буола оонньуурбун сөбүлүүбүн, оҕобун –дьоммун кытта 
чэй иһэрбин сөбүлүүбүн.
-   Бу  тугуй?  Мээчик.  Хайдах өҥнөөҕүй?  От күөҕэ  өҥнөөх уонна  төкүнүк уруһуйдаах. 
Төкүнүктэр кыһыл уонна араҕас өҥнөөхтөр. Эрэһиинэттэн оҥорбуттар, кытаанах, төкүнүк. 
Биһиги мээчигинэн бэрсэ, бырахса, хаба оонньуурбутун сөбүлүүбүт. 
-  Бу пирамида араас өҥнөөх, улахан, үс муннук курдук быһыыта, маһынан оҥорбуттар. 
Биһиги манан ыһан баран, сааһылаан хомуйа оонньуубут.
-  Бу  улахан  массыына.  Үс  чаастан   турар,  араас  өҥнөөх,  кабинката  от  күөҕэ,  кузова  
саһархай,  көлүөһэлэрэ  халлаан  күөҕэ  өҥнөөхтөр.   Пластмассанан  оҥорбуттар.  Биһиги 
массыынаннан   таһаҕас  (груз)  таһабыт,  сүөкүүбүт,  соһо,  сүүрдэ  оонньуурбутун 
сөбүлүүбүт.
 Логопед:  Бу  учугэйдэрин  мээчик,  чааскы,  пирамида,  массыына  и  уо.а.   оҕолоор,  бу 
маллары биир тылынан туох диэн ааттыыбытый?
Оҕолор: Оонньуурдар.
Логопед: Сөп, маладьыастар!
Логопед:  Оҕолоор,  биһиги  оонньуур  маҕаһыыныгар  тугу  гынабытый?  (Оонньуурдары 
тутан -хабан көрөбүт, (сыымайдыыбыт), талабыт, атыылаһабыт. 
Онтон  оҕолоор,  уһуйаанҥа  (дьиэбитигэр,  уулуссаҕа)  оонньуурунан  тугу  гынабыт? 
Оонньуубут,  бэрсэбит,  сүтэрэбит,  бэлэхтиибит,  өрөмүөннүүбүт,  хомуйабыт  уонна 
сууйабыт. 



3.Артикуляионнай эрчиллиилэр.
 Уопсай уос - тыл эрчиллиитэ. (уос тыл сайыннарыыга сөптөөх эрчиллиилэр). Логопед 
ыҥырыытынан  оҕолор  остуолга   кэлэн  олороллор.  Оҕолорго  хайдах  сөпкө 
олоруохтаахтарын  санатыы -  илиилэрэ  остуолга,  систэрэ  көнө  буолуохтаах.  Билэр  уос 
уонна  тыл  эрчиллиилэрин  оҥороллор.  Хас  биирдии  эрчиллиини  3  –тэ  оҥороллор. 
Оҥорбуттарын кэннэ сынньаналларын, силлэрин ыйысталларын санатар. 
Логопед: Маладьыастар, үчүгэйдик оҥордугут.  Эрчиллиилэр-дудочка, олбуор, лаппаахы, 
миинньик).

4.  «Күнүс  уонна  түүн»  (харах  көрөөһүнүн,  болҕомтону,  толкуйдуур  дьоҕуру,  сөпкө 
саҥарыыны салгыы сайыннарыы).
Логопед: Оҕолору остуолга ыҥырар уонна оонньуурдары көрөөһүн. 
Логопед: Тугу көрөҕүтүй? Тииҥ, кукла, мээчик, дудочка, массыына уо.а.
Логопед:  Сөп,  үчүгэйдик  болҕойон  көрүн  уонна  өйдөөҥ,  ханна,  хайдах  оонньуурдар 
туралларын. Билигин мин «түүн» диэтэхпинэ, хараххытын симэҕит, онтон «күнүс» диэн 
буолллаҕына, хараххытын арыйаҕыт.
Логопед:  «Түүн!»  (биир  оонньууру  ылар).  Оҕолор  харахтарын  симэн  тураллар. 
(оранжевай мээчиги ылар уонна кини миэстэтигэр саһархай мээчиги уурар).  
«Күнүс!» хараххытын арыйыҥ.  Туох уларыйда? Туох оонньуур эбилиннэ? 
Оҕолор: Саһархай мээчик. 
Логопед: Онтон ханнык оонньуур суох буолбутуй? 
Оҕолор : оранжевай мээчик суох буолбут. 
Логопед:  Болҕомтолоох  оҕолор  эбиккит.  Өссө  хараххытын  симиҥ  эрэ.   Оҕолор 
харахтарын  симэллэр.  (Улахан  тииҥи  ылар  уонна  кини  миэстэтигэр  кыра  тииҥчээни 
уурар).
Логопед: «күнүс!» хараххытын арыйын. Туох уларыйда? Туох оонньуур эбилиннэ?
Оҕолор: Кыра тииҥчээн эбиллибит. Улахан тииҥ суох буолбут. 
Логопед: Сөп, маладьыастар! Өссө  сабыҥ эрэ хараххытын.
(Икки оонньууру миэстэлэрин атастаһыннарар). 
Логопед: «Күнүс!» Ханнык оонньуурдар миэстэлэрин атастастылар? 
Оҕолор: Тииҥ уонна кукла миэстэлэрин атастаспыттар. 
Логопед: сөп, бэйэҕитигэр ытыскытын таһынан биэриҥ. 

5.  Физкульт.тохтобул. Хамсаныылаах оонньуу «Мээчик»
(оҕо этин -  хаанын сайыннарар оонньуу).  Хамсана – хамсана саҥарыы, икки атаҕынан 
ыстаныы. 

Биир, икки мээчик ойор, 
Биир, икки  биһиги ыстанабыт
Кыргыттар – уолаттар
мээчик курдук тэйэбит.

6.  «Ой дуораана». Сөпкө сүһүөхтээн 2 – 3 аһаҕас сүһүөхтээх тылы саҥарыыга.
Логопед:  «Ой дуораана» оонньууну оонньуохпут.  Мин саҥабын орто куоласпынан (бу 
маннык)  саҥардахпына,  эһиги  улахан  куоласкытынан  саҥараҕыт.  Онтон  улахан 
куоласпынан  саҥардахпына,  эһиги  сибигинэйэн  саҥараҕыт.  Мин  сибигинэйэн  
саҥардахпына, орто куоласкытынан саҥараҕыт. 
Логопед: Ап – па, от – туу, у-ба-һа, куоп – та , та-ба, лаам - па, муос – та. Олус үчүгэй  ой 
дуораана буоллугут. 



7. Лотуо  «Биир  уонна  элбэх».  Оҕолор  остуолга  чугаһыыллар,  кинилэр  иннилэригэр 
карточка  сытар  «Биир  уонна  элбэх».  Оҕолорго  приэдмиэтнай  карточкалары түҥэтэр.  Хас 
биирдии оҕо ылар.  Биир төкүнүк баарыгар -   биир ойуулаах карточканы уураҕыт.  Онтон 
элбэх төкүнүк уруһуйдаммытыгар - элбэх оонньуур уруһуйдаммытын уураҕыт. Карточканы 
пааранан уураҕыт. 

Холобур:  Ракета  –ракеталар.  Сорудаҕы  толоробут.  Бутэрдигит,  билигин  этиҥ  хайдах 
толордугут? Массыына – массыыналар, мээчик – мээчиктэр, кубик – кубиктар, кэлээскэ  
-кэлээскэлэр, клоун – клоуннар.

Логопед: Маладьыастар, сөпкө оҥорбуккут.

8. Түмүк. 
Манан биһиги дьарыкпыт бутэр. Ханнык оонньуулары оонньоотубут? Ханнык оонньууну 
сөбүлээтигит  уонна  ханнык  оонньууну  ыарырҕаттыгыт?   Махтал  дьарыкка 
кыттыбыккытыгар. 

